
	సీ.	
కుండలాంగదరత్నకోటీరకౌస్తుభ

        ముఖభూషణము లంగముల వెలుంగ

నురముం దరుదుగా వ్యూహలక్ష్మి యెసంగ

        శతకోటిమన్మథసదృశుఁ డగుచు

రమణీయ కనకాంబరముల చెంగులు జారఁ

        బరిమళగంధలేపనము మెఱయ

నీలకాంతుల నొప్పు నిటలాలకంబులు

        బాలభృంగావళిపగిది వఱల

నపుడు భూ నీళ లిరుగడలందుఁ జెలఁగఁ

బుండరీకాక్షుఁ డందున్న భూసురునకు

దయను బ్రత్యక్షమయ్యె నత్తఱిని విప్రుఁ

డలర సాష్టాంగదండంబు లాచరించి.

	వ.	
అనేకవిధంబులం బ్రస్తుతించి యేమియుం దోఁచక గద్గదకంఠుం

డయి యనిమిషదృష్టిం జూచు చున్ననాత్మారామునిం గని

దయార్ద్రహృదయుం డై హరి యిట్లనియె.

	తే.	
నీకు భయమేల వ్యూహలక్ష్మీకటాక్ష

మిపుడు నీయందుఁ బొందిన దింకమీఁద

నాయురారోగ్య మైశ్వర్య మమర నీకుఁ

గల్గు సుజ్ఞాననిష్ఠయుం గల్గు విప్ర.

	సీ.	
అని పల్కి మాధవుం డా బ్రాహ్మణున కప్పు

        డభయం బొసంగె బ్రహ్మాదిసురలు

తగ నుతింపఁగఁ దిరోధానంబు నొందె న

        య్యవనీసురుండు భయంబు వాసి

		 ఈ పేజీలో చివరి మార్పు 20 జూలై 2021న 12:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

